
永樂大典卷之一萬五千一百三十八　七泰

帥

詩〈唐李嶸集獻淮南帥。鷄樹烟含瑞氣凝鳳池波待玉山澄。國人乆𠋣東關望。擬築沙堤到廣陵。孫元晏集獄中上府帥黄崇嘏。偶離〉

〈幽隠住臨邛。行止堅髙比澗松。何事政漬如水鏡。絆他野鶴向深籠。宋張舜民畫墁集十二月二十五日行次渭原。走寄熈帥范巽之。凍雲積雪〉

〈黯洮岷。晏歲軺車晤過秦。夾道清渠翻白浪。繞山鐵馬走黄塵歸鴻裊裊寧無信。塞柳依依欲弄春。今夕賬中𢬵一醉。同年賢帥是鄉人。劉攽彭城〉

〈集送原。甫帥永興。讀書當為王者師。論兵要作萬人將。古來志士稀兩遂。白首儒生彼無望。麒麟一出凡馬空。豫章蟠根歲逾壯。金華事業爛然〉

〈新。徂西謀謨誰與讓。旌旗蔽日紅半天。笳皷隘塗車萬兩。中軍令出聴無嘩。秦山渭水皆東向。荒夷憺威霜雪明。屬城煬和春日亮。趙張成事不足〉

〈論。方虎遺詩猶可尚。龍文金鉉待調飪。璇樞斡中付群當。西人歡歌公肯留。公車雙鹿盡轓上。韓魏公安陽集賀春卿宣徽出帥延安。延塞何須〉

〈輟鉅公。西師今復乆櫜弓。三台班秩名雖重四海生靈澤未豐莫泥兵韜求策勝。更充賢業俟時通。歸來談笑巖廊上致主唐虞始是功次韻荅〉

〈渭帥王龍圖。十年西北保疆垂。只恐非才誤委毗。報國心誠雖慷慨背時踪跡極孤危。欲求褒貶明千古。直把窮通託二儀。多謝髙篇逺相勞召〉

〈南風格本王基。次韻荅并帥王仲儀端明以詩見寄退削嘗連上清衷遂一開。調元辭重任。殄寇𠋣非才。虎士方爭奮。羌雛已訴哀。遽馳盒節〉

〈觀。俄得錦衣回。雅契瞻并府衰容病鄴臺孤懷難託雁芳信忽傳梅玳瑁遥賓席。葡萄入醉盃。髙談嗟阻闊。危榭幾徘徊。大鹵誠淹帥。中樞即二台〉

〈三槐東第甲。還似相車來。徐節孝先生集述懷寄吕帥君看關西山壁立。春雲突盡春空窄。濃嵐滴去渭川寒。孤峯深與秦天碧。白雲流水豈無〉

〈情。立馬吟詩定相憶。且倩東風先寄聲。俄整西裝期已迫吟到秋風放我歸。歸來待作瀟湘客北邊控扼重瀛州。虎士鷹揚屬壯猷。盡道胡人新〉

〈斷臂。安知漢將欲春喉。為文法度惟青簡奉使勲勞半白頭。六路全秦與全魏。不須野戰覓封侯。師屯十萬建牙旗大纛森森重使威。燕頷將軍〉


〈宜綉帽。龍驤戰士受犀衣銀鏘作隊行春去蠟炬成林校獵歸。更看鈴齋憑几處。文如布陣翰如飛。胡人勇悍真勑敵。漢將威名重泰山隠若食〉

